
PUBLIC NOTICE
Notice is hereby given to the general public 
that the Original Last Will and Testament of 
Late.Mr.Chandrasha Bhimsha Hirejagner, 
who was residing at Bldg.no.63,Flat 
no.1881 and 1882, Ghatkopar Aditya Chs. 
Ltd, Pantnagar Ghatkopar East, Mumbai 
400075], executed on 26/09/2011, has been 
lost/misplaced and is not traceable.
Any person(s) who is in possession of,
or has any information regarding the 
whereabouts of the said original will, or has 
any claims/objections regarding the estate 
of the deceased, is requested to contact the 
undersigned in writing within 30 days from 
the date of publication of this notice.
If anyone tries to deal with the estate or 
properties based on the said missing will or 
any unauthorized copies, they do so at their 
own risk.

[DINESH HIREJAGNER /
Executor: LAXMAN HIRIJAGNER]

Address: Bldg no.63, Flat no.1881 & 1882,
Ghatkopar Aditya Chs Ltd,
Pantnagar Ghatkopar East,

Mumbai 400075 Maharashtra India.
Phone: +919892050449

Email: dhirejagner@gmail.com 

Date: 04/07/2026
Place: Mumbai Maharashtra

नवी दिल्ली, दि. ०३ 
(वृत्तसंस्था) : एप्रिल ते जून 
२०२६ या तिमाहीत भारताच्या 
वस्तू निर्यातीत मागील वर्षाच्या 
तुलनेत १५ टक्क्यांहून अधिक वाढ 
नोंदविण्यात आली असून, चालू 
आर्थिक वर्षात वस्तू व सेवा मिळून 
एक लाख कोटी अमेरिकी 
डॉलर्सच्या एकूण निर्यातीचे उद्दिष्ट 
साध्य करण्याच्या दिशेने देश 
वाटचाल करीत असल्याची माहिती 
वाणिज्य व उद्योगमंत्री पीयूष गोयल 
यांनी शुक्रवारी दिली. व्यापार 
मंडळाच्या बैठकीत त्यांनी ही 
माहिती दिली. गोयल यांनी 
सांगितले की, चालू आर्थिक वर्षात 
वस्तू निर्यातीत १६ ते १७ टक्के 
वाढ साध्य करण्याचे सरकारचे 
उद्दिष्ट आहे. तसेच सेवा क्षेत्रातील 
निर्यातीत १० ते ११ टक्के वाढ 
अपेक्षित आहे. निर्यातीचे एक लाख 
कोटी अमेरिकी डॉलर्सचे लक्ष्य 
महत्त्वाकांक्षी असले तरी ते गाठणे 
शक्य असल्याचा विश्वास त्यांनी 
व्यक्त केला.

ते म्हणाले की, देशांतर्गत 

बाजारपेठेवर अवलंबून राहण्यापेक्षा 
जागतिक बाजारपेठेत स्पर्धा 
करण्यासाठी उत्पादनाचा मोठ्या 
प्रमाणावर विस्तार आणि दर्जा 
उंचावणे आवश्यक आहे. 
निर्यातदारांनी मुक्त व्यापार करार 
असलेल्या देशांच्या बाजारपेठांसाठी 
आवश्यक निकष पूर्ण करणारी 
उत्पादने विकसित करण्यावर भर 
द्यावा, असे आवाहन त्यांनी केले. 
२०२५-२६ या आर्थिक वर्षात 
भारताची एकूण निर्यात ८६३ अब्ज 

अमेरिकी डॉलर्सपर्यंत पोहोचल्याची 
माहितीही त्यांनी दिली. भारत-
ब्रिटन व्यापार करारामुळे निर्यात 
वाढीस मोठी संधी उपलब्ध होणार 
असल्याचे सांगताना, ब्रिटनची 
आयात भारताच्या तेथील 
निर्यातीपेक्षा जवळपास दुप्पट 
असल्याचे त्यांनी नमूद केले. हा 
करार १५ जुलैपासून अमलात 
येणार असल्याचेही त्यांनी 
सांगितले.

निर्यात वाढीसाठी राज्य 

सरकारे, निर्यात प्रोत्साहन परिषदा 
आणि उद्योग संघटनांनी निर्यातीला 
सर्वोच्च प्राधान्य द्यावे तसेच 
व्यापार मंडळासमवेत दरमहा 
आढावा बैठक घ्यावी, असे 
आवाहन गोयल यांनी केले. 
राज्यांनी ‘भाव्य’ योजनेत सहभागी 
होऊन शासकीय व निमशासकीय 
प्रयोगशाळांमधील उच्च दर्जाची 
चाचणी व्यवस्था बळकट करावी 
आणि निर्यात धोरणाशी सुसंगत 
राज्यस्तरीय धोरणे राबवावीत, 
असेही त्यांनी सांगितले. सूक्ष्म, लघु 
व मध्यम उद्योगांना विकसित 
देशांतील नियामक निकष पूर्ण 
करण्यासाठी आवश्यक असलेल्या 
आंतरराष्ट्रीय चाचण्या व 
प्रमाणनाचा बहुतांश खर्च निर्यात 
प्रोत्साहन अभियानातून उचलला 
जाणार असल्याचे त्यांनी स्पष्ट 
केले. विशेषतः कृषी व 
औषधनिर्मिती क्षेत्रातील उद्योगांना 
याचा लाभ होणार आहे. आयातीतून 
होणाऱ्या अनुचित स्पर्धेमुळे 

प्रभावित होणाऱ्या देशांतर्गत 
उद्योगांना व्यापार उपाययोजना 
महासंचालनालयामार्फत सहाय्य 
करण्यात येईल, असे सांगतानाच 
सध्या आयात होणाऱ्या परंतु देशात 
उत्पादन करता येऊ शकणाऱ्या 
वस्तूंची ओळख राज्यांनी करून 
आयात-प्रतिस्थापनाला चालना 
द्यावी, असे आवाहन त्यांनी केले. 
या उपाययोजनांमुळे पुरवठा 
साखळी अधिक सक्षम होण्यास 
आणि परदेशांवरील अवलंबित्व 
कमी करण्यास मदत होईल, असे 
त्यांनी नमूद केले. राज्ये व 
केंद्रशासित प्रदेशांचे प्रतिनिधी, 
उद्योग क्षेत्रातील प्रमुख, व्यापार 
संघटना आणि वरिष्ठ 
अधिकाऱ्यांच्या उपस्थितीत 
झालेल्या व्यापार मंडळाच्या 
बैठकीत देशाच्या निर्यात क्षमतेला 
चालना देणे आणि उत्पादन क्षेत्र 
अधिक सक्षम करण्याच्या 
उपाययोजनांवर सविस्तर चर्चा 
करण्यात आली.

नवी दिल्ली, दि. ०३ 
(वृत्तसंस्था) : जागतिक सागरी 
वाहतूक क्षेत्रातील अग्रगण्य कंपनी 
मर्स्कने भारतात तयार करण्यात 
आलेल्या आणखी एक हजार 
मालवाहू कंटेनरची मागणी 
डीसीएम श्रीराम समूहाकडे 
नोंदविली आहे. उत्तर प्रदेशातील 
दादरी येथील अंतर्देशीय कंटेनर 
डेपोमध्ये शुक्रवारी केंद्रीय बंदरे, 
जहाजबांधणी व जलमार्ग मंत्री 
सर्बानंद सोनोवाल यांच्या हस्ते 
मर्स्कसाठी तयार करण्यात 
आलेल्या पहिल्या भारतनिर्मित 
निर्यात-आयात कंटेनरचे 
अनावरण करण्यात आले.

बंदरे, जहाजबांधणी व 
जलमार्ग मंत्रालयाने दिलेल्या 
माहितीनुसार, या 
कार्यक्रमादरम्यान मर्स्कने 
डीसीएम श्रीराम समूहाकडे 
अतिरिक्त एक हजार भारतनिर्मित 
कंटेनरची मागणी नोंदविली. या 
निर्णयामुळे दोन्ही संस्थांमध्ये 

दीर्घकालीन व्यावसायिक 
भागीदारीची सुरुवात होत असून, 
जागतिक सागरी पुरवठा साखळीत 
भारताचे स्थान अधिक बळकट 
होण्याची अपेक्षा व्यक्त करण्यात 
आली आहे.

यावेळी सोनोवाल म्हणाले 
की, जागतिक सागरी वाहतूक 
कंपनीसाठी भारतात तयार 
करण्यात आलेल्या पहिल्या 
निर्यात-आयात कंटेनरचे 
अनावरण हा आत्मनिर्भर 
भारताच्या दिशेने महत्त्वाचा टप्पा 
आहे. भारतीय उत्पादन क्षमतेवर 
जागतिक उद्योगांचा वाढता 
विश्वास आणि जागतिक दर्जाच्या 
सागरी पायाभूत सुविधांच्या 
उभारणीसाठी सरकारची 
बांधिलकी याचे हे प्रतीक 
असल्याचे त्यांनी नमूद केले.

मंत्रालयाच्या माहितीनुसार, 

हा कंटेनर आंतरराष्ट्रीय दर्जा व 
सुरक्षिततेच्या निकषांनुसार तयार 
करण्यात आला असून, 
आंतरराष्ट्रीय मानकीकरण 
संघटनेच्या मानकांसह सुरक्षित 
कंटेनरविषयक आंतरराष्ट्रीय 
अधिवेशनातील निकषांची पूर्तता 
करतो. त्यामुळे जागतिक स्तरावर 
त्याचा वापर करता येणार आहे. 
केंद्रीय अर्थसंकल्प २०२६ मध्ये 
जाहीर करण्यात आलेल्या दहा 
हजार कोटी रुपयांच्या कंटेनर 
उत्पादन प्रोत्साहन योजनेशीही हा 
उपक्रम सुसंगत आहे. या 
योजनेद्वारे देशांतर्गत कंटेनर 
उत्पादनाला चालना देणे, 
आयातीवरील अवलंबित्व कमी 
करणे, पुरवठा साखळी अधिक 
सक्षम करणे आणि जागतिक 
स्तरावरील स्पर्धात्मक उत्पादन 
व्यवस्था उभारणे हे उद्दिष्ट आहे.

नवी दिल्ली, दि. ०३ 
(वृत्तसंस्था) : सक्तीच्या 
मजुरीसंदर्भातील आरोपांच्या 
आधारे भारतीय वस्तूंवर १२.५ 
टक्के अतिरिक्त आयात शुल्क 
लावण्याच्या अमेरिकेच्या 
प्रस्तावाला भारताने विरोध 
दर्शविला असून, या निष्कर्षांना 
कायदेशीर आधार नसल्याचा 
युक्तिवाद ८ जुलै रोजी 
अमेरिकेच्या व्यापार प्रतिनिधी 
कार्यालयासमोरील सार्वजनिक 
सुनावणीत मांडला जाणार 
आहे. या सुनावणीत वाणिज्य 
मंत्रालयाचे अधिकारी तसेच 
कृषी व प्रक्रिया अन्नपदार्थ 
निर्यात विकास प्राधिकरण, 
भारतीय उद्योग परिसंघ, 
भारतीय वाणिज्य व उद्योग 
महासंघ आणि वाहन सुटे भाग 
उत्पादक संघटना यांसह 
विविध उद्योग संघटनांचे 
प्रतिनिधी भारताची बाजू 
मांडणार आहेत.

कायदेशीर बंदी, 
संस्थात्मक यंत्रणा आणि 
ध ो र ण ा त ्म क 
उ प ा य य ो ज न ां च ्या  
माध्यमातून सक्तीच्या 
मजुरीचा धोका कमी 
करण्यासाठी सातत्याने 
प्रयत्न केले जात 
असल्याने अमेरिकेचे 
निष्कर्ष वस्तुस्थितीशी 
सुसंगत नसल्याचा दावा 
करण्यात आला आहे.

भारतीय उद्योग 
परिसंघाने आपल्या 
निवेदनात नमूद केले 
आहे की, भारताची 
धोरणात्मक चौकट 
अमेरिकेच्या १९७४ च्या 
व्यापार कायद्यातील 
कलम ३०१(ब) अंतर्गत 
‘अवाजवी’ किंवा 
‘भेदभावपूर्ण’ ठरत नाही. 
भारतीय कंपन्यांकडून 
सक्तीच्या मजुरीला 
कायदेशीर मान्यता नसून 
त्यास प्रतिबंध करणारी 
प्रभावी घटनात्मक आणि 
वैधानिक व्यवस्था 
देशात कार्यरत 
असल्याचेही संघटनेने 

स्पष्ट केले आहे. भारतीय 
वाणिज्य व उद्योग महासंघाने 
अमेरिकेला पुरवठा करणाऱ्या 
भारतीय निर्यात साखळ्या 
शोधक्षमता, आणि जबाबदार 
खरेदी पद्धती यांसारख्या कठोर 
अनुपालन निकषांनुसार 
कार्यरत असल्याचे नमूद केले 
आहे. 

वाहन सुटे भाग उत्पादक 
संघटनेनेही भारतीय वाहन सुटे 
भाग उद्योग हा संघटित, 
तंत्रज्ञानाधिष्ठित आणि 
प्रस्थापित कामगार व अनुपालन 
नियमांच्या चौकटीत कार्यरत 
असल्याचे सांगत, या क्षेत्रात 
सक्तीच्या मजुरीला कोणतेही 
स्थान नसल्याचा दावा केला 
आहे. अखिल भारतीय मसाला 
निर्यातदार मंच आणि अखिल 
भारतीय निर्जलीकृत भाजीपाला 
उत्पादक विकास संघटनेनेही 
या विषयावर अमेरिकेकडे 
लेखी निवेदने सादर केली 
आहेत.

नवी दिल्ली, दि. ०३ 
(वृत्तसंस्था) : भारतातील बांधकाम 
उपकरण उत्पादक ॲक्शन 
कन्स्ट्रक्शन इक्विपमेंट लिमिटेड 
(एसीई) आणि जपानमधील काटो 
वर्क्स कंपनी लिमिटेड यांनी ५०:५० 
भागीदारीत ‘एसीई काटो प्रा. लि.’ या 
संयुक्त उपक्रमाची स्थापना जाहीर 
केली आहे. 

या उपक्रमाअंतर्गत हरियाणात 

सुमारे २०० कोटी रुपयांची गुंतवणूक 
करून उच्च क्षमतेच्या क्रेनचे 
उत्पादन करण्यात येणार असून, ही 
उत्पादने देशांतर्गत तसेच जागतिक 
बाजारपेठेसाठी उपलब्ध केली 
जाणार आहेत.

कंपनीने हरियाणामध्ये ११ 
एकर क्षेत्रावर उत्पादन प्रकल्प 
उभारला असून, प्रारंभीची २०० 
कोटी रुपयांची गुंतवणूक उत्पादन 

सुविधा, अत्याधुनिक उत्पादन 
प्रणाली, तंत्रज्ञान समाकलन आणि 
नव्या उत्पादनांच्या विकासासाठी 
करण्यात येणार आहे. भविष्यात 
उत्पादन क्षमता वाढविण्यासाठी 
टप्प्याटप्प्याने अतिरिक्त गुंतवणूक 
करण्याचीही योजना आहे.

एप्रिल-जून तिमाहीत वस्तू निर्यात १५ टक्क्यांहून 
अधिक; एक लाख कोटी डॉलर्सचे लक्ष्य कायम

चालू आर्थिक वर्षात वस्तू निर्यातीत १६ ते १७ टक्के, तर सेवा निर्यातीत १० ते ११ टक्के वाढीचे उद्दिष्ट

भारतनिर्मित मालवाहू कंटेनरचे अनावरण; 
मर्स्ककडून आणखी एक हजार कंटेनरची मागणी

देशांतर्गत उत्पादनाला चालना; जागतिक दर्जाच्या मानकांनुसार 
तयार कंटेनरमुळे आयातीवरील अवलंबित्व घटण्याची अपेक्षा

अमेरिकेच्या प्रस्तावित १२.५ टक्के 
अतिरिक्त शुल्काला भारताचा विरोध; 

८ जुलैला मांडणार भूमिका

एसीई-काटोचा संयुक्त उपक्रम; हरियाणात २०० कोटींची 
गुंतवणूक करून उच्च क्षमतेच्या क्रेनचे उत्पादन


